
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ 
ᓂᕈᐊᕋᑦᓴᑦ ᐊᑐᐊᕐᓯᔾᔪᑎᖏᑦ 

 
ᐃᓘᓐᓈᓂᒃ ᑕᑯᒋᐊᕐᓂᖅ 
 
ᑖᒃᑯᓇᙶᕐᓯᒪᓪᓗᑎᒃ ᐊᒻᒪᓗ ᑐᑭᓯᑎᑦᓯᒋᐊᕈᑏᑦ ᐱᓪᓗᐊᑕᕐᓂᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ 
ᓂᕈᐊᕐᓂᕐᒧᑦ ᐊᐅᓚᑦᓯᔾᔪᑎᓂᒃ ᐊᖏᖅᑕᐅᓚᐅᖅᑐᑦ ᑲᑎᒪᔨᓄᑦ ᐊᒻᒪᓗ ᑲᔪᓯᑎᑕᐅᓪᓗᑎᒃ ᐊᒃᑑᐸ 8, 2020 
(RSB-20-10-08). ᑖᓐᓇ ᐊᐅᓚᑦᓯᔾᔪᑎᒃᓴᒫᖑᓐᖏᑦᑐᖅ ᐊᒻᒪᓗ ᑐᓴᐅᒪᔾᔪᑎᒃᓴᒫᑐᐃᓐᓇᖅ. ᐃᓱᒪᓕᐅᕈᑕᐅᔪᑦ 
ᓂᕈᐊᕋᑦᓴᓅᖓᔪᓄᑦ ᓇᓗᓇᐃᖃᑦᑕᓂᐊᖅᑕᖏᑦ ᓂᕈᐊᖅᑐᓕᕆᔨᒻᒪᕆᐅᑉ ᒪᓕᓪᓗᒋᑦ ᓂᕈᐊᖅᑐᓕᕆᓂᕐᒧᑦ 
ᐊᐅᓚᑦᓯᔾᔪᑏᑦ. 
 
ᐊᑕᖏᖅᑐᑦ ᐊᐅᓚᑦᓯᔾᔪᑏᑦ ᑕᑯᒋᐊᕋᑦᓴᐅᒻᒥᔪᑦ ᐅᕙᓂ www.qia.ca ᐅᑉᕙᓘᓐᓃᑦ ᓄᓇᑦᓯᓐᓂ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᑦ ᑐᓴᐅᒪᑎᑦᑎᔨᒃᑯᖏᓐᓂᒃ. 
 
ᓂᕈᐊᕋᑦᓴᐅᔪᓐᓇᖅᑐᑦ  
 
ᐃᓚᒋᔭᐅᔪᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᓄᑦ ᓂᕈᐊᕋᑦᓴᓕᐊᖑᒍᓐᓇᖅᑐᖅ ᐊᒻᒪᓗ ᓂᕈᐊᕋᑦᓴᐅᓗᓂ 
ᓄᓇᓕᓐᓂ ᑲᑎᒪᔨᒧᑦ ᐃᒪᐃᑉᐸᑦ: 

• 16-ᓂᒃ ᐅᑭᐅᖅᑖᕐᓯᒪᑉᐸᑦ 
• 12-ᓂᒃ ᑕᖅᑭᓂᒃ ᑭᖑᓕᕇᑦᑐᓂᒃ ᓄᓇᖃᕐᓯᒪᑉᐸᑦ ᓂᕈᐊᕋᑦᓴᓕᐅᕐᕕᐅᓂᐊᖅᑐᒥ ᓄᓇᓕᓐᓂ ᑐᖔᓂ 

ᓂᕈᐊᕋᑦᓴᓕᐅᕐᓇᑦ ᒪᑐᓂᖓᓂ 
• ᓄᓇᖃᕐᐸᑦ ᓂᕈᐊᕐᕕᐅᓂᐊᖅᑐᒥ ᓄᓇᓕᒻᒥ 
• ᐊᔪᖅᑎᑕᐅᙱᑉᐸᑦ ᐊᕕᑦᑐᕐᓯᒪᓂᐊᕈᓯᖓᒍᑦ 2 

 
ᑖᒃᑯᓴᐃᓐᓇᐃᑦ ᒪᓕᒐᐃᑦ ᐊᑐᖅᑐᑦ ᓂᕈᐊᕋᔅᓴᓄᑦ ᐅᑯᓄᖓ ᐊᖏᔪᖅᑳᕐᒧᑦ ᑐᖏᓕᐅᓂᕐᒧᑦ ᐊᒻᒪᓗ ᑎᑎᕋᖅᑎ 
ᑮᓇᐅᔭᓕᕆᔨᐅᓂᕐᒧᑦ, ᑭᓯᐊᓂ ᓄᓇᖃᕆᐊᖃᕐᓂᖅ ᑕᒫᓂ ᕿᑭᖅᑕᓂ ᑖᓐᓇ ᐊᑐᖅᑐᖅ ᓂᕈᐊᕐᕕᐅᓂᐊᖅᑐᒥ 
ᓄᓇᓕᓐᓂᑦ. 
 
ᓂᕈᐊᕋᑦᓴᑦᓴᓕᐊᖑᒍᓐᓇᖏᑦᑐᑦ ᐅᑉᕙᓘᓐᓃᑦ ᓂᕈᐊᕋᑦᓴᐅᒍᓐᓇᖏᑦᑐᖅ ᑭᓇᑐᐃᓐᓇᖅ ᐃᒪᐃᑉᐸᑦ: 

• ᐃᖅᑲᖅᑐᐃᔨ, ᓄᓇᕗᑦ ᐃᖅᑲᖅᑐᐃᔨᖓ, ᒪᒃᑯᑦᑐᓄᑦ ᐃᖅᑲᖅᑐᐃᔨ, ᐅᑉᕙᓘᓐᓃᑦ ᓄᓇᓕᓐᓂ 
ᐃᖅᑲᖅᑐᐃᔨ 

• ᒪᓕᒐᓕᐅᖅᑎ; 
• ᓂᕈᐊᖅᑕᐅᓯᒪᔪᖅ ᐃᓚᒋᔭᐅᔪᓄᑦ ᓄᓇᕗᑦ ᑐᙵᕕᒃ ᑎᒥᖓᓄᑦ 
• ᐃᖅᑲᓇᐃᔭᖅᑎᒻᒪᕆᐅᑉᐸᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᓄᑦ ᐅᑉᕙᓘᓐᓃᑦ ᐊᐅᓚᑕᖏᓐᓄᑦ 

ᑲᑐᔾᔨᖃᑎᒌᓄᑦ ᑮᓇᐅᔾᔭᑦᓴᐅᑎᖃᕐᓗᓂ 
• ᓂᕈᐊᖅᑐᓕᕆᔨ 
• ᐸᓯᔭᑦᓴᕈᖅᑎᑕᐅᓚᐅᕐᓯᒪᓐᓂᕐᐸᑦ ᓱᕋᐃᓂᕐᒧᑦ ᑖᒃᑯᓂᖓ ᐊᐅᓚᑦᓯᔾᔪᑎᓂᒃ ᐱᖓᓱᑦ ᐊᕐᕌᒍᑦ ᐃᓗᐊᓂ 

ᑐᖔᓂ ᓂᕈᐊᕐᓇᐅᑉ ᐅᓪᓗᖓᑕ 

ᐸᓯᔭᑦᓴᕈᖅᑎᑕᐅᓚᐅᕐᓯᒪᓐᓂᕐᐸᑦ ᐊᓄᓪᓚᓯᖅᑕᐅᓯᒪᒍᑕᐅᒍᓐᓇᖅᑐᒥᒃ ᑎᒍᔭᐅᓯᒪᕕᒻᒥ ᑕᓪᓕᒪᓂᒃ 
ᐅᑭᐅᓂᒃ ᐊᑯᓂᐅᓂᕐᓴᓘᓐᓃᑦ ᐱᖓᓱᑦ ᐊᕐᕌᒍᑦ ᐃᓗᐊᓂ ᑐᖏᑦᓯᐊᖓᓂ ᓂᕈᐊᕐᓇᐅᑉ ᐅᓪᓗᖓᑕ, 
ᐅᑉᕙᓘᓐᓃᑦ ᐃᖅᑲᖅᑐᐃᕕᒃᑯᑦ ᐊᓄᓪᓚᑦᓰᕕᒻᒨᖅᑕᐅᓯᒪᑉᐸᑦ ᑎᒍᔭᐅᓯᒪᒍᑎᒋᓗᒍ ᐃᓱᓕᓚᐅᖅᑐᒥ 
ᐱᖓᓱᑦ ᐊᕐᕌᒍᑦ ᐃᓗᐊᓂ ᑐᖏᑦᓯᐊᖓᓂ ᓂᕈᐊᕐᓇᐅᑉ ᐅᓪᓗᖓᑕ 

• ᐊᑭᓕᑦᓴᖃᕈᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐅᑉᕙᓘᓐᓃᑦ ᐊᐅᓚᑕᖏᓐᓄᑦ 
ᑲᑐᔾᔨᖃᑎᒌᓂᒃ ᐅᓄᕐᓂᓕᓐᓂᒃ $500 ᐅᓄᕐᓂᕐᓴᓂᒃ 90 ᐅᓪᓗᐃᑦ, ᐊᓯᖏᑎᒍᑦ ᑖᒃᑯᓄᓐᖓᖓᔪᑦ 
ᑮᓇᐅᔭᑦ ᑐᓂᔭᐅᓯᒪᔪᑦ ᐱᓕᕆᐊᒃᓴᑎᒍᑦ ᒪᓂᒪᑎᑕᐅᔪᓂᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 
ᐅᑉᕙᓘᓐᓃᑦ ᐊᐅᓚᑕᖏᓐᓄᑦ ᑲᑐᔾᔨᖃᑎᒌᓄᑦ ᑕᒪᐃᓐᓄᑦ ᐃᓚᒋᔭᐅᔪᓄᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᓄᑦ ᑐᒃᓯᕋᐅᓯᐅᕐᕕᐅᒍᓐᓇᖅᑐᓂᒃ. 

 
ᓂᕈᐊᕋᑦᓴᓕᐅᕐᓂᖅ 
 
ᓂᕈᐊᕋᒃᓴᖑᓂᕐᒧᑦ ᓈᒻᒪᒃᕕᑦ ᕿᑭᕐᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, ᑐᓂᓯᔭᕆᐊᖃᐳᑎᑦ ᑕᑕᑎᕐᓯᒪᑎᓪᓗᒋᑦ 
ᓂᕈᐊᕋᒃᓴᐅᓂᕐᓄᑦ ᐸᐃᑉᐹᑎᒍᑦ ᑐᓂᓗᒋᓪᓗ ᓂᕈᐊᕐᑐᓕᕆᔨᒧᑦ 5−ᖑᓚᐅᖏᓐᓂᖓᓂ ᐅᓐᓄᓴᒃᑯᑦ, 
ᓯᕿᖑᔭᖓ ᒪᓕᓪᓗᒍ, ᐅᓪᓗᑐᐃᓐᓇᕐᒥ ᑕᓪᓕᒪᓂ (5) ᐱᓇᓱᐊᕈᓯᕐᓂ (ᓄᕕᐱᕆ 1, 2024) ᓯᕗᓂᐊᓂ 
ᓂᕈᐊᕐᓇᕐᓂᐅᑉ ᐅᓪᓗᐊᑕ. ᑭᖑᕙᕐᒃᓯᒪᔪᑦ ᓂᕈᐊᕋᒃᓴᐅᒍᒪᐅᑏᑦ ᐸᐃᑉᐹᑦ ᐊᖏᕐᑕᐅᓂᐅᔭᖏᑦᑐᑦ.  
 
ᒪᑐᕕᑦᓴᖓ ᓂᕈᐊᕋᑦᓴᓕᐅᕐᓇᖅ ᐅᖓᕙᕆᐊᖅᑕᐅᒍᓐᓇᖅᑐᖅ ᐱᓇᓱᐊᕈᓯᒃᑲᓂᕐᒥᒃ ᐅᓄᕐᓂᖏᑦ 
ᓂᕈᐊᕋᑦᓴᓕᐊᖑᓯᒪᔪᑦ ᓂᕈᐊᕐᓂᕐᒧᑦ ᒥᑦᓯᑎᓐᓃᑉᐸᑕ ᐅᓄᕐᓂᕆᒋᐊᓕᖏᓐᓂᒃ ᓂᕈᐊᖅᑕᐅᒋᐊᓖᑦ. 
ᓂᕈᐊᖅᑐᓕᕆᔨᒻᒪᕆᒃ ᖃᐅᔨᒃᑲᐃᔾᔪᑎᓂᒃ ᓴᖅᑮᒋᐊᓕᒃ ᐅᖓᕙᕆᐊᖅᑕᐅᓂᖓᓂᒃ ᒪᑐᕕᒃᓴᖓ. 
 
ᓂᕈᐊᖅᑐᓕᕆᔨᒻᒪᕆᒃ ᐊᑐᐃᓐᓇᐅᑎᑦᓯᒋᐊᓕᒃ ᓂᕈᐊᕋᑦᓴᓕᐅᕈᑎᓂᒃ ᐱᒋᐊᕐᓗᓂ (7) ᐱᓇᓱᐊᕈᓰᑦ  
(ᐊᒃᑑᐸ 21, 2024) ᑐᓐᖔᓂ ᓂᕈᐊᕐᓇᐅᑉ ᐅᓪᓗᖓᑕ. 
 
ᓂᕈᐊᕋᑦᓴᓕᐅᕈᑏᑦ ᓴᖅᑭᐅᒪᑎᑦᓯᒋᐊᓖᑦ ᐊᑎᖓᓂᒃ ᑐᕌᕈᑖᓂᒃ ᓂᕈᐊᕋᑦᓴᖅ; ᐊᑎᓕᐅᖅᑕᐅᓯᒪᓗᓂ 
ᑖᑦᓱᒧᖓ ᓂᕈᐊᕋᑦᓴᐅᔪᒪᔪᒧᑦ ᐊᒻᒪᓗ ᐱᖓᓱᓄᑦ ᐊᑎᓕᐅᖅᑕᐅᓯᒪᒍᓐᓇᖅᑐᖅ ᓂᕈᐊᕈᓐᓇᖅᑐᓄᑦ; ᐊᒻᒪᓗ 
ᐱᔭᕆᐊᖃᖅᑎᓯᑉᐸᑦ ᓂᕈᐊᖅᑐᓕᕆᔨᒻᒪᕆᒃ, ᐃᓚᓕᐅᔾᔭᐅᓯᒪᓗᓂ ᒥᑭᔫᓇᕐᓯᒪᔪᒥᒃ ᒫᓐᓇᕐᓂᓴᕐᒥᒃ 
ᓄᓇᓕᕐᔪᐊᑦ ᓯᓚᑖᓅᕈᓐᓇᐅᑏᑦ ᓇᓕᒧᖓᓂᒃ ᐊᔾᔨᙳᐊᒥᒃ ᑖᓐᓇᑑᓗᓂ ᐊᔾᔨᒥ ᓂᕈᐊᕋᑦᓴᐅᒍᒪᔪᖅ. 
 
ᓂᕈᐊᕋᑦᓴᖅ ᓂᕈᐊᖅᑕᐅᓯᒪᔪᒥᓂᐅᑉᐸᑦ, ᓄᖅᑲᖓᑲᐃᓐᓇᕆᐊᓕᒃ ᐊᑭᓕᕐᓱᑕᐅᖏᓪᓗᓂ 
ᓂᕈᐊᕐᓇᕐᓂᓕᒫᖓᓂ ᐊᒻᒪᓗ ᑐᓂᓯᓗᓂ ᓇᓗᓇᐃᕐᓯᔾᔪᑎᒥᒃ ᑎᑎᕋᕐᕕᒃᓴᒥᒃ ᐊᑎᓕᐅᕐᓯᒪᑦᓯᐊᖅᑐᒥᒃ 
ᐊᖏᖅᑕᐅᓯᒪᓗᓂᓗ. 
 
ᓂᕈᐊᕋᑦᓴᖅ ᓴᒃᑯᐃᒍᓐᓇᖅᑐᖅ 72 ᐃᑲᕐᕋᑦ ᐃᓗᐊᓂ ᒪᑐᓚᐅᖅᑎᓪᓗᒍ ᓂᕈᐊᕋᑦᓴᓕᐅᕐᓇᖅ  
(ᓄᕕᐱᕆ 4, 2024, ᖃᐅᔨᓴᐅᑦ 5-ᒥ ᐅᓐᓄᓴᒃᑯᑦ ᓄᓇᑦᓯ ᖃᐅᔨᓴᐅᑖᒍᑦ) ᑐᓂᓯᓗᓂ ᑎᑎᕋᕐᓯᒪᔪᓂᒃ 
ᓇᓗᓇᐃᕐᓯᒍᑎᓂᒃ ᓂᕈᐊᖅᑐᓕᕆᔨᒻᒪᕆᒻᒧᑦ. 
 
ᑭᓇᑐᐃᓐᓇᖅ ᓂᕈᐊᕋᑦᓴᓕᐊᖑᔪᓐᓇᖏᑦᑐᖅ ᐊᑕᐅᓯᐅᙱᑦᑐᒧᑦ ᓂᕈᐊᕋᑦᓴᒧᑦ ᕿᑭᖅᑕᓂᒃᑯᑦ 
ᓂᕈᐊᖅᑎᑦᓯᓂᖏᓐᓂ. 
 
ᐊᐅᓚᑦᓯᔨᒻᒪᕆᒃ ᐅᑉᐱᕈᓱᑉᐸᑦ ᓱᖅᑯᐃᓇᑦᓯᐊᕐᓂᖓᓂᒃ ᑐᙵᕕᖃᕐᓗᓂ ᑖᓐᓇ ᓂᕈᐊᕋᑦᓴᓕᐊᖑᔪᖅ 
ᓂᕈᐊᕋᑦᓴᐅᔪᓐᓇᖏᓐᓂᖓᓂᒃ, ᓂᕈᐊᖅᑐᓕᕆᔨᒻᒪᕆᒃ ᐃᒪᐃᓕᐅᕈᓐᓇᖅᑐᖅ, ᑎᑎᕋᕐᓯᒪᔪᒃᑯᑦ 
ᖃᐅᔨᒃᑲᐃᓗᓂ, ᓇᓗᓇᐃᕐᓗᒍ ᓱᖅᑯᐃᓇᕐᓂᖓᓂᒃ ᓂᕈᐊᕋᑦᓴᐅᔪᓐᓇᖏᓐᓂᖓᓄᑦ ᐊᒻᒪᓗ ᑖᓐᓇ 
ᒪᓕᑦᑎᓪᓗᒍ ᐊᐅᓚᑦᓯᔾᔪᑎᓂᒃ ᐅᑉᕙᓘᓐᓃᑦ ᓄᖅᑲᑎᑦᓯᓗᓂ ᓂᕈᐊᕋᑦᓴᓕᐊᖑᓯᒪᓂᕐᒥᓂᒃ. 
 
ᑕᑉᕙᓴᐃᓐᓇᖅ, ᒪᑐᑐᐊᕐᐸᑦ ᓂᕈᐊᕋᑦᓴᓕᐅᕐᓇᖅ, ᓂᕈᐊᖅᑐᓕᕆᔨᒻᒪᕆᒃ ᓴᖅᑮᔭᕆᐊᓕᒃ ᑐᓴᕋᑦᓴᓂᒃ 
ᑭᒃᑯᑐᐃᓐᓇᕐᓄᑦ ᑎᑎᕋᕐᓯᒪᔪᓂᒃ ᓂᕈᐊᕋᑦᓴᓕᐊᖑᔪᓂᒃ ᓄᓇᓕᓐᓄᑦ ᑲᑎᒪᔨᒧᑦ ᐊᑐᓂᑦ ᓂᕈᐊᕐᕕᓐᓂ 
ᓄᓇᓕᓐᓂ ᐊᒻᒪᓗ ᑎᑎᕋᕐᓯᒪᔪᓂᒃ ᓂᕈᐊᕋᑦᓴᓕᐊᖑᔪᓂᒃ ᐊᑐᓂᑦ ᓂᕈᐊᕋᑦᓴᓕᐅᕐᕕᐅᒋᐊᓕᓐᓂ 
ᓯᕗᓕᖅᑎᐅᓂᐊᖅᑐᓂᒃ ᐊᕕᑦᑐᕐᓯᒪᓂᐅᔪᒥ. 

ᓂᕈᐊᕈᓐᓇᖅᑐᒥᒃ ᐅᑉᐱᕈᓲᑎᒃᓴᖃᖅᑐᖃᕐᐸᑦ ᓂᕈᐊᕋᑦᓴᓕᐊᖑᓯᒪᔪᖅ ᓂᕈᐊᕋᑦᓴᐅᔪᓐᓇᖏᓐᓂᖓᓂᒃ, 
ᑎᑎᕋᕈᓐᓇᖅᑐᑦ 72 ᐃᑲᕐᕋᐃᑦ ᑐᖔᓂ ᓴᖅᑭᖅᑕᐅᓚᐅᖅᑎᓪᓗᒋᑦ ᐊᑎᖏᑦ ᓂᕈᐊᕋᑦᓴᐃᑦ, ᖃᐅᔨᒃᑲᐃᓗᓂ 
ᓂᕈᐊᖅᑐᓕᕆᓂᕐᒧᑦ ᐊᖓᔪᖅᑳᕐᒥᒃ ᑎᑎᕋᖅᑲᑎᒍᑦ ᐱᔾᔪᑎᖏᓐᓂᒃ ᓂᕈᐊᕋᑦᓴᓕᐊᖑᓯᒪᔪᖅ 
ᓂᕈᐊᕋᑦᓴᐅᔪᓐᓇᖏᓐᓂᖓᓂᒃ. 
 
ᓂᕈᐊᖅᑐᓕᕆᔨᒻᒪᕆᒃ, ᑲᒪᒋᓕᕐᓗᓂᐅᒃ, ᑐᓂᓯᔭᕆᐊᓕᒃ ᑎᑎᕋᕐᓯᒪᔪᒥᒃ ᖃᐅᔨᒃᑲᐃᔾᔪᑎᒥᒃ ᓂᕈᐊᕋᑦᓴᒧᑦ 
ᐊᒻᒪᓗ ᓂᕈᐊᕋᑦᓴᖅ ᓇᓗᓇᐃᕐᓯᑎᓪᓗᓂᐅᒃ ᓱᓕᓂᕐᒥᓂᒃ ᓂᕈᐊᕋᑦᓴᐅᔪᓐᓇᓂᕐᒧᑦ ᓂᕈᐊᖅᑐᓕᕆᔨᒻᒪᕆᒃ 
ᖃᐅᔨᓇᓱᐊᕐᓂᕐᒥᒍᑦ ᐱᔪᒪᔭᖏᓐᓂᒃ. ᓇᓗᓇᐃᕐᓯᒍᑎᖓ ᓱᓕᓂᕐᒥᓄᑦ ᓂᕈᐊᕋᑦᓴᖅ ᑐᓂᔭᐅᓯᒪᒋᐊᓕᒃ 48 
ᐃᑲᕐᕋᑦ ᐃᓗᐊᓂ ᑎᑎᕋᕐᓯᒪᔪᒃᑯᑦ ᖃᐅᔨᒃᑲᐃᔾᔪᑎᖓ. 
 
ᓂᕈᐊᖅᑐᓕᕆᔨᒻᒪᕆᒃ ᓇᓗᓇᐃᕐᓯᓂᐊᖅᑐᖅ ᓂᕈᐊᕋᑦᓴᖅ ᓂᕈᐊᕋᑦᓴᐅᔪᓐᓇᕐᒪᖔᖅ. ᓂᕈᐊᖅᑐᓕᕆᔨᒻᒪᕆᐅᑉ 
ᐊᖏᓐᖏᑉᐸᒍ ᓂᕈᐊᕋᑦᓴᓕᐅᕈᑎ ᓂᕈᐊᕋᑦᓴᓕᐊᖑᔪᓐᓇᖏᓐᓂᖓᓄᑦ ᑕᑉᕙᓴᐃᓐᓇᖅ ᑐᓴᖅᑎᒋᐊᓕᖓ 
ᓂᕈᐊᕋᑦᓴᖅ ᑎᑎᕋᕐᓯᒪᔪᒃᑯᑦ. 
 
ᓂᕈᐊᕐᓇᖅ ᐅᓪᓗᖓᓂ 
 
ᓂᕈᐊᕋᒃᓴᐅᔪᒪᔪᖅ ᐃᒪᐃᒋᐊᖃᖏᓚᖅ, ᐅᕝᕙᓘᓐᓃᑦ ᐊᔪᕈᓐᓇᐃᕐᑎᑦᓯᒋᐊᖃᖏᓚᖅ ᓂᕈᐊᕐᑐᓕᕆᓂᕐᒧᑦ 
ᐃᖅᑲᓇᐃᔭᕐᑎᓂᒃ, ᖃᓄᑐᐃᓐᓇᖅ ᓂᕈᐊᕋᒃᓴᐅᒐᓱᐊᕆᐊᖃᖏᑦᑐᖅ ᐅᓪᓗᖓᓂ (ᑎᓯᐱᕆ 9, 2024). 
ᓂᕈᐊᕋᒃᓴᐅᓇᓱᐊᕐᓂᕐᒧᑦ ᐸᐃᑉᐹᓂᒃ ᓂᕈᐊᕋᒃᓴᐅᒍᒪᐅᑏᑦ ᓯᕗᓂᐊᓂ ᐅᕝᕙᓘᓐᓃᑦ ᐅᓪᓗᖓᓂ 
ᓂᕈᐊᕐᓇᕐᓂᐅᑉ ᐱᑕᖃᕆᐊᖃᖏᓚᖅ.  
 
ᓂᕈᐊᕋᑦᓴᑦ ᓂᕈᐊᕐᕕᒻᒦᒍᓐᓇᖅᑐᑦ ᓂᕈᐊᖅᑐᖃᖅᑎᓪᓗᒍ ᐊᒻᒪᓗ ᑎᒃᑯᐊᕐᓯᔪᓐᓇᕐᒥᔪᑦ ᑭᒡᒐᑐᖅᑎᒥᓂᒃ 
ᓂᕈᐊᕐᕕᒻᒦᖁᓗᒍ − ᑕᑯᒋᐊᕐᓗᒍ ᓂᕈᐊᕋᑦᓴᖅ ᑭᒡᒐᑐᖅᑎᖓᓄᑦ ᑎᑎᕋᕐᕕᒃᓴᖅ. ᑭᒡᒐᑐᖅᑏᑦ 
ᑕᑉᕙᓃᖃᑕᐅᔪᓐᓇᕐᒥᔪᑦ ᓂᕈᐊᕈᑎᒥᓃᑦ ᓈᓴᖅᑕᐅᑎᓪᓗᒋᑦ ᒪᓕᓪᓗᑎᒃ ᓂᕈᐊᕋᑦᓴᓄᑦ ᑭᒡᒐᑐᖅᑎ 
ᑎᑎᕋᕐᕕᒃᓴᖅ ᑕᑕᑎᖅᑕᐅᓯᒪᑦᓯᐊᕐᓗᓂ ᐊᑎᓕᐅᖅᑕᐅᓯᒪᓗᓂᓗ ᐊᒻᒪᓗ ᑐᓂᔭᐅᓯᒪᓗᓂ ᓂᕈᐊᖅᑐᓕᕆᔨᐅᑉ 
ᑐᒡᓕᐊᓄᑦ ᓂᕈᐊᕐᕕᒦᑦᑐᒧᑦ. 
 
ᓯᕗᓂᐊᓂ ᓂᕈᐊᕈᓂᑦ ᐅᕝᕙᓘᓐᓃᑦ ᓂᕈᐊᕐᓇᕐᑎᓪᓗᒍ ᐅᓪᓗᖓ, ᐅᖃᓕᒪᑲᑕᑦᑐᖃᕆᐊᖃᖏᑦᑐᖅ ᑭᓯᐊᓂ 
ᓯᓚᑖᓂ ᓂᕈᐊᕐᕕᐅᑉ. 
 


